
Shri VaradarAja Stotram

శ్రీవరదరాజస్తోత్రమ్ 

దద్యాన్మే దేవరాజో వితరతు భగవాన్ మఙ్గలం  మఙ్గలానా -

మావాసో హస్తిశైలే  మణిమయశిఖరే శేఖరో దీప్యమానః ।
లక్ష్మీనాథో దయాలుర్విధిముఖవిబుధైర్వన్దితశ్రీపదాబ్జః   

సర్వేషామిష్టదాతా  స్మితమధురముఖః శ్రీనిధిర్లోకనాథః   ॥ ౧॥
హస్త్యద్రౌ పుణ్యకోట్యాం విలసితమమలం వత్సలం దేవరాజం

శేషాద్యైః  సూరిసఙ్ఘైర్నతపదకమలం  లోకానాథం దయాలుమ్ ।
పారావారప్రసూతాపదకమలలసల్లాక్షయా   లక్షితాఙ్గం

వేదాన్తే పాశ్చరాత్రే ప్రవిదితవిభవం  వన్దిషీయ  క్షమాబ్ధిమ్  ॥౨॥
తీరే శ్రీవేగవత్యా  విలసతి విమలైరుత్తరే  పుణ్యకోట్యాం

సర్వాభీష్టప్రదాతా   ప్రవరగుణనిధిర్దేవరజో   ముకున్దః  ।
వేదాన్తేషు ప్రసిద్ధః   సరసిజనయనో భాసమానప్రభావః

దివ్యం కల్యాణమాద్యం దిశతు మమ పదం వత్సలః స్వాశ్రితానామ్  ॥ ౩॥
అనన్తగరుడాదిభిః ప్రణతపాదపద్మో  రమా-

స్తనస్తబకచఞ్చలో  వరాదరాజభృఙ్గః  సదా ।
ముదా మమ హృదమ్బుజే రమతు హస్తిశైలాభు -

ర్నితాన్తలలితాననః కమలదివయనేత్రోజ్జ్వలః   ॥ ౪॥
సువర్ణమకుటోజ్జ్వలం   సుభగదివ్యనీలాలకం

లలాటఫలకోల్లసత్తిలకపుణ్డ్రన్దీప్రాననమ్      ।
విచిత్రమణిభూషణజ్వలితనీలగాత్రప్రభం  

భజే కరిగిరీశ్వరం వరదరాజమత్యుజ్జ్వలమ్  ॥ ౫॥
రథాఙ్గజలజాఙ్కుశధ్వజసరోజరేఖాదిభిః

స్వలఙ్కృతలౌ బహిర్విలసదిన్ద్రనీలప్రభౌ   ।
వికాసికమలోపమౌ వివిధరత్నభూషోజ్జ్వలౌ

కరీశచరణౌ భజే సకలభక్తసౌఖ్యప్రదౌ  ॥౬॥

శ్రీవరదరాజస్తోత్రమ్ 

సుకల్పకతరుశ్రియా  తులితదివ్యజఙ్ఘోజ్జ్వలం 
కనత్ప్రభకకుత్సమజ్వలితభాస్వదూరుప్రభమ్  ।

కటీతటసముల్లసత్సుభగదివ్యపీతామ్బరం
భజే కరిగిరీశ్వరం వరదమబ్జనీలప్రభమ్   ॥ ౭॥

సనాభికనకప్రభజ్వలితయజ్ఞసూత్రోజ్జ్వలం   
మణీన్ద్రకమలాలసద్విపులదివ్యవక్షఃస్థలమ్   ।

కరీన్ద్రకరసన్నిభస్ఫురితవృత్తబాహోజ్జ్వలం 
భజే కరిగిరీశ్వరం విలసదసభూషోజ్జ్వలమ్  ॥౮॥

లసద్గలసముజ్జ్వలస్ఫటికరత్నహారోజ్జ్వలం  
విలాస్యధరపల్లవప్రభవదివ్యమన్దస్మితమ్    ।

సుఫాలతలమున్నసం నమితసున్దరభ్రూయుగం 
భజే కరిగిరీశ్వరం వికచపద్మనేత్రోజ్జ్వలమ్   ॥౯॥

సునీలఘనసన్నిభం సుభగదివ్యరత్నాఢ్యక-
స్ఫురన్మకుటశోభితం కనకదివ్యభూషోజ్జ్వలమ్  ।

దయాగుణపయోనిధిం దరదలత్సరోజాననం
భజే కరిగిరీశ్వరం వరదరాజమత్యద్భుతమ్ ॥ ౧౦॥

అవ్యాదవ్యాజబన్ధుర్దివి   భువి జగతాం వేదశాస్త్రప్రశస్తః  
లోకానామాభిముఖ్యే త్వభిమతవరదో దేవదేవాధిరాజః ।

భక్తానాం దోషభోగ్యః కరిగిరిశిఖరప్రోల్లసత్కల్పవృక్షః 
సంసారాబ్ధౌ నిమగ్నం మదనపరవశం దుర్దశం  దుగుణం మామ్ ॥ ౧౧॥

మేఘశ్యామః కృపాలుః కరిగిరిశిఖరప్రోజ్జ్వలత్పారిజాతః 
పద్మాక్షః పద్మపాణిః సరసిజవదనః సర్వవేదాన్తవేద్యః ।

ముక్తాదామప్రభాస్వన్మణివరకమలావన్సజాజ్వల్యవక్షాః
పిత్రాదిర్బన్ధువర్గో   మమ కిల వివిధః పాతు మాం దేవరాజః ॥ ౧౨॥

అబ్జానాథః  పదాబ్జప్రణతజననిధిః   ప్రజ్వలత్కౌస్తుభాది -
శ్రీభూషాదీప్రగాత్రః    ప్రవరగుణనిధిర్నీలమేఘప్రభాభః   ।

సర్వజ్ఞః  సర్వధాతా శకనబలయుతః సత్యసఙ్కల్పమానో-

భూతానామాదిబన్ధుః  కరిగిరివరదః పాతు మాం దేవరాజః ॥ ౧౩॥
అసారం సంసారం ధిగశుచిమలజం హృదయ మే

నిరాబాధం నిత్యం కమలనయనం శేషశయనమ్ ।
కరీశం కన్దర్పప్రభమమలకల్యాణగుణకం 

మురారిం లోకేశం మధుమథనమాద్యం భజ హరిమ్ ॥ ౧౪॥
జగన్నాథం నాథం భజ హృదయ నాథం ప్రణామతా -

మానాథం మానాథం కమలభవవన్ద్యం  గుణనిధిమ్ ।
పయః పారావారప్రభవవదనం  పద్మచరణం

మదీశం హస్తీశం మదనశతతుల్యం మురభిదమ్ ॥ ౧౫॥
కరీశం లోకేశం కమలచరణం భక్తరమణ

ముమేశబ్రహ్మేన్ద్రప్రముఖసురసఙ్ఘస్తుతపదమ్     ।
ఘనాభం శ్రీనాభిప్రవిలసితసూత్రోజ్జ్వలతనుం   

భజేయం దేవేశ శుభగుణసుధామ్భోనిధిమహమ్ ॥ ౧౬॥
రథాఙ్గం  శ్రీశార్ఙ్ఘం   ప్రణతజనరక్షార్థమమలో 

హరిః శఙ్ఖం  ఖడ్గం  సతతమపి బిభ్రన్మురరిపుః  ।
గరిష్ఠశ్రేష్ఠానాం    కరిగిరిలసన్ కల్పకతరు-

ర్వరిష్టం  కల్యాణం దిశతు మమ వాత్సల్యజలధిః ॥ ౧౭॥
కలానాథఃక్షీరప్రభవలసదాస్యస్మితరుచి -
ర్దయాసిన్ధుర్బన్ధుర్మమ    తు కరిశైలోజ్జ్వలతరుః   ।

జగన్నాథో దివ్యస్ఫటికమకుటప్రోజ్జ్వలతనుః 
మమ క్షేమం దద్యాదతులగుణవాత్సల్యజలధిః ॥ ౧౮॥

విధోశాధీశానో వినతజనతాకల్పకతరుః
కరీశః పద్మేశః పరమపురుషో వత్సలతరః ।

సుశీలో దేవేశః కమలనయనః సౌమ్యవదనః
మమ క్షేమం దద్యాదతులమహిమా భక్తరమణః ॥ ౧౯॥

సదామారామోరాః కరిగిరిశిరోభూషణవరః
దయాపారావారః పరమపురుషో మఙ్గలనిధిః  ।

గుణానాం పాథోధిః సుభగసులభోదారచరణో
మన క్షేమం దద్యాదతులమహిమా భక్తరమణః ॥౨౦॥

సకలభువననాథః సర్వబన్ధుర్దయాలు  -

ర్విమలమధురమన్దస్మేరవక్త్త్రారవిన్దః    ।

కలశజలధికన్యాప్రాణనాథో  ముకున్దః
ప్రణతవరదరాజః  పాతు మాం దేవరాజః ॥౨౧॥

ఇతి శ్రీవరదరాజస్తోత్రం   సమ్పూర్ణమ్  ।

